
ᐅᓂᒃᑳᓂᑦ ᕿᖓᐅᑦ ᑐᑦᑐᖏᓐᓂ 2018 ᒥᔅᓴᐅᓴᑦᑕᐅᔪᑦ, 

ᓄᓇᕗᒻᒥ 

 

ᓇᐃᓈᕆᔪᑎᑦ 

 

 

ᐅᓇ ᓇᐃᑦᑐᖅ ᑎᑎᕋᒃᓯᒪᔪᖁᑎᖓ ᓇᐃᓈᕆᓂᐅᕗᖅ 

ᐅᖃᐅᓯᒃᓴᓂ ᑐᓂᔭᐅᔪᓄᑦ ᐅᓂᒃᑳᓕᐊᒥ ᑕᐃᔭᐃᔪᒥ: 

“ᒥᔅᓴᐅᓴᑦᑕᐅᔪᑦ ᓄᕐᕋᓕᐅᖅᑐᑦ ᐊᕐᓇᐃᑦ ᐊᒻᒪ 

ᑐᑦᑐᓪᓚᕆᖏᑦ ᐊᒥᓲᓂᖏᑦ ᐊᖏᓂᖏᑦ ᐊᒻᒪ 

ᖃᐅᔨᓴᖅᑕᐅᓂᖏᑦ ᐊᕕᖅᓯᒪᔪᖏᑎᒍᑦ ᕿᖓᐅᑦ 

ᑐᑦᑐᖏᓐᓂ ᐅᑭᐅᑕᖅᑐᒥ ᑐᑦᑐᖏᓐᓂ: 2018 

ᓄᕐᕋᓕᐅᕐᕕᒃ ᐊᔾᔨᓐᖑᐊᑎᒍᑦ ᖃᐅᔨᓴᕐᓂᖅ.”  

ᓄᓇᕗᑦ ᒐᕙᒪᒃᑯᑦ ᐱᔪᓐᓇᐅᑎᖃᖅᑐᑦ ᐊᐅᓚᑦᑎᓂᕐᒧᑦ 

ᑐᑦᑐᑕᐅᕙᑦᑐᓂ ᕿᖓᐅᑦ ᑐᑦᑐᖏᓐᓂ ᓄᓇᕗᒻᒥ, ᐊᒻᒪ 

ᖃᐅᔨᓴᖃᑦᑕᖅᑐᑦ ᐊᒻᒪ ᖃᐅᔨᓴᖅᑐᑎᑦ 

(ᓄᕐᕋᓕᐅᕐᕕᖏᓐᓂ ᖃᐅᔨᓴᕐᓂᐅᔪᑦ) ᒐᕙᒪᒃᑯᖏᓐᓂ 

ᓄᓇᑦᓯᐊᖅ, ᖃᐅᔨᒪᑎᑦᑎᓗᑎ ᐊᐅᓚᑦᑎᓂᕐᒧᑦ 

ᐱᕙᓪᓕᐊᓂᖓᓂᑦ. ᐅᑯᐊ ᐅᓂᒃᑳ ᐱᑕᖃᖅᑎᑦᑎᔪᑦ 

ᖃᐅᔨᓴᖅᑎᓂᑦ ᑐᑭᓯᒋᐊᕈᑎᓂᑦ ᐱᒻᒪᕆᐅᔪᑦ 

ᓄᖑᓴᐃᖏᑦᑐᓂᑦ ᐊᐅᓚᑦᑎᓂᕐᒧᑦ ᕿᖓᐅᑦ 

ᑐᑦᑐᖏᓐᓂ. 

 ᓇᓗᓇᐃᔭᐃᓂᖅ 

ᕿᖓᐅᑦ ᑐᑦᑐᖏᑦ ᕿᑎᐊᓃᑦᑐᑦ ᐊᒥᓱᓂᑦ ᓄᓇᕗᒻᒥ 

ᐊᒻᒪ ᓄᓇᑦᓯᐊᒥ ᓄᓇᓕᓐᓂᑦ, ᑐᓐᖓᕕᔭᖏᑦ ᑖᒃᑯᐊ 

ᑐᑦᑐᐃᑦ ᑮᓇᐅᔭᓕᐅᕋᓱᓐᓂᒃᑯᑦ, ᐱᖅᑯᓯᒃᑯᑦ ᐊᒻᒪ 

ᓂᕿᔅᓴᓄᑦ ᐱᔭᐅᔭᕆᐊᖃᖅᑐᓄᑦ.  

ᕿᖓᐅᑦ ᑐᑦᑐᖏᑦ ᐅᑎᖅᑕᖃᑦᑕᖅᑐᑦ 

ᐅᑭᐅᑕᖅᑐᒥᐅᑕᐃᑦ ᑐᑦᑐᐃᑦ (Rangifer tarandus 

groenlandicus). ᑖᒃᑯᐊᑐᑦᑐᐃᑦ ᐅᖓᓯᑦᑐᒥᑦ 

ᐅᑎᖅᑕᐸᑦᑐᑦ ᓇᐹᖅᑐᐃᑦ ᑭᓪᓕᖏᓐᓂᑦ ᓄᓇᑦᓯᐊᒥ 

ᓄᕐᕋᓕᐅᕐᕕᖏᓐᓄᑦ ᓄᓇᕗᒻᒥ, ᐊᕐᓇᐃᑦ 

ᑲᑎᖃᑦᑕᖅᑐᑦ ᓄᕐᕋᓕᐅᖅᑐᑎᑦ. ᕿᖓᐅᑦ ᑐᑦᑐᖏᑦ 

ᐊᓯᖏᓐᓅᖃᑦᑕᑐᑦ ᐊᐅᓚᑕᐅᔪᓂᑦ ᑐᑦᑐᓂᑦ, 

ᓄᓇᑦᓯᐊᖅ ᒐᕙᒪᒃᑯᖏᑦ (GNWT) ᑐᑭᒧᐊᖅᑎᑦᑎᔪᑦ 

ᖃᐅᔨᓴᖅᑕᐅᓂᖏᓐᓄᑦ ᑖᒃᑯᐊ ᑐᑦᑐᐃᑦ ᑕᐃᒪᐃᑦᑐᑦ 

ᐱᓕᕆᖃᑎᖃᖅᑐᑎᑦ ᓄᓇᕗᑦ ᒐᕙᒪᒃᑯᓐᓂᑦ. 

1986−ᒥ, ᕿᖓᐅᑦ ᑐᑦᑐᖏᑦ ᐊᒥᓲᓂᖏ 

ᒥᔅᓴᐅᓴᑦᑕᐅᓚᐅᖅᑐᑦ 472,000 ᐆᒪᔪᐃᑦ. ᑐᑦᑐᖏᑦ 

ᖃᑦᑏᓇᕈᖅᐸᓪᓕᐊᓯᒪᔪᑦ 1990-ᖏᓐᓂᓂᑦ, 

ᓱᑲᓐᓂᖅᐹᒥ ᐊᑦᑎᓪᓕᒋᐊᕐᓂᖃᖅᑐᑎᑦ ᐊᑯᓐᓂᖏᓐᓂ 

2006 ᐊᒻᒪ 2009, ᑐᑦᑐᐃᑦ ᑲᑕᑦᑎᓪᓗᒋᑦ 

100,000−ᓂᑦ ᑎᑭᑦᑐᒍ 32,000 ᐆᒪᔪᐃᑦ ᐱᖓᓱᓂᑦ 

ᐊᕐᕌᒍᓂᑦ. ᖃᑦᑏᓐᓇᕈᕆᐊᕐᓂᖏᑦ ᑖᒃᑯᐊ ᑐᑦᑐᐃᑦ 

ᐊᒻᒪ ᑐᑦᑐᑕᐅᔪᓐᓇᖅᑐᓂᑦ ᑭᓪᓕᖃᖅᑎᑦᑎᓂᖅ 

ᓴᖅᑮᓯᒪᔪᖅ ᐊᔅᓱᕈᓐᓇᖅᑐᒥ ᐊᒥᓱᒐᓚᓐᓂᑦ 

ᓄᓇᓕᓐᓂᑦ. 

ᒫᓐᓇᐅᔪᒥᑦ ᖁᕝᕙᓯᓐᓂᖓ ᐊᒻᒪ ᑲᔪᓰᓐᓇᕐᓂᖓ 

ᖃᑦᑏᓐᓇᕈᖅᐸᓪᓕᐊᔪᑦ ᕿᖓᐅᑦ ᑐᑦᑐᖏᑦ 

ᓴᖅᑭᑎᑦᑎᓚᐅᖅᑐᑦ ᐃᓱᒫᓘᑎᓂᑦ 

ᑐᑦᑐᒐᓱᐊᖃᑦᑕᖅᑐᓂᑦ ᓄᓇᓕᓐᓂᑦ ᐊᒻᒪ ᓴᖅᑮᓪᓗᓂ 

ᖃᐅᔨᓴᕋᓱᐊᓂᕐᒥᑦ.  

 

ᑐᕌᒐᒃᓴᐃᑦ 

ᑖᓐᓇ ᐱᓕᕆᐊᖅ ᑐᕋᒐᖃᖅᑐᖅ ᖃᐅᔨᓴᕐᓗᒋᑦ 

ᖃᑦᑏᓐᓇᕈᖅᐸᓪᓕᐊᖏᓐᓇᓂᖏᑦ ᕿᖓᐅᑦ ᑐᑦᑐᖏᑦ, 

ᐊᒻᒪᓗᑦᑕᐅᖅ ᐱᑕᖃᖅᑎᑦᑎᓗᓂ ᓄᑖᓂ 

ᖃᐅᔨᓴᖅᑎᓂᑦ ᑐᕿᓯᒋᐊᕈᑎᓂᑦ ᒥᔅᓴᐅᓴᑦᑕᐅᓯᒪᔪᓂᑦ 

ᐊᒥᓲᓂᖏᓐᓄᑦ ᓄᕐᕋᓕᐅᖅᑐᑦ ᐊᕐᓇᐃᑦ, ᐃᓐᓇᖏᑦ 

ᐊᕐᓇᐃᑦ, ᐊᒻᒪ ᓐᓇᐃᑦ ᑐᑦᑐᖏᓐᓂ 

ᐊᔾᔨᒋᑎᓐᖑᐊᕐᓗᒋᑦ ᖃᓄᐃᓐᓂᕆᔭᐃᑦ 

ᓄᕐᕋᓕᐅᕐᕕᖏᓐᓂ ᖃᐅᔨᓴᕐᓂᐅᕋᑖᓚᐅᖅᑐᓂᑦ 

ᑖᒃᑯᓇᓂ ᑐᑦᑐᓂᑦ. 

ᐋᖅᑭᒋᐊᕈᑎᑦ 

1996-ᒥᓂᑦ, ᕿᖓᐅᑦ ᑐᑦᑐᖏᑦ ᓄᕐᕋᓕᐅᖃᑦᑕᖅᑐᑦ 

ᑲᓇᓐᓴᖓᓂ ᕿᖓᐅᑦ. 2003-ᒥᓂᑦ, ᓄᕐᕋᓕᐅᕐᕕᖏᑦ 

ᐊᔾᔨᖑᐊᒃᑯᑦ ᖃᐅᔨᓴᕐᓂᐅᔪᑦ ᒪᖅᑭᖅᓯᒪᔪᑦ 

ᐱᖓᓱᐊᖅᑎᖅᑐᑎᑦ ᐅᖓᓯᓐᓂᖏᑦ. 17 

ᖁᖓᓯᕈᖅᑕᐅᓯᒪᔪᑦ ᑐᑦᑐᐃᑦ ᐊᑐᖅᑕᐅᓚᐅᖅᑐᑦ 

ᖃᐅᔨᓴᖅᑐᑎᑦ ᓄᕐᕋᓕᐅᓂᕐᖏᑦ ᐊᒻᒪ 

ᓴᖅᑭᑲᓐᓂᖃᑦᑕᕐᓂᖏᓐᓄᑦ ᖃᐅᔨᓴᕐᓂᐅᔪᑦ 

(ᖃᐅᔨᓴᕐᕕᐅᔪᑦ 5 ᐊᒻᒪ 10 ᑭᓚᒦᑕᐃᑦ (km) 

ᐅᖓᓯᓐᓂᖏᑦ) ᖃᖓᑕᓚᖅᑐᑦ ᔫᓂ 4, 5, 6, ᐊᒻᒪ 

10, 2018, ᓇᓗᓇᐃᑦᑎᐊᕐᓗᒋᑦ ᐊᕐᕌᒍᑕᒫᑦ 

ᓄᕐᕋᓕᐅᕐᕕᖏᑦ ᓇᒦᓐᓂᖏᑦ ᐊᒻᒪ ᓴᓂᕐᕙᐃᓗᓂ 

ᖃᐅᔨᓴᓂᕐᒥᑦ ᑕᑯᔭᐅᔪᓂᑦ ᖃᐅᔨᓴᕐᕕᐅᔪᒥᑦ 

(ᐊᔾᔨᙳᐊᖅ 1). 10 ᑭᓚᒦᑕ ᖃᐅᔨᓴᕐᕕᐅᔪᖅ 

ᑭᓪᓕᖏᑦ ᑲᓇᓐᓇᖓᓂ ᕿᖓᐅᑦ ᖃᖓᑕᕕᐅᓚᐅᖅᑐᑦ 

ᓄᓇᕗᑦᒐᕙᒪᒃᑯᑦ ᖃᐅᔨᓴᖅᑎᖏᓐᓄᑦ 

ᓇᓗᓇᐃᑦᑎᐊᕐᓗᒋᑦ ᑭᓪᓕᖏᑦ ᕿᖓᐅᑦ ᑐᒃᑐᖏᑦ 

ᐊᒻᒪ ᖃᒪᓂᑦᑐᐊᑉ ᑐᑦᑐᖏᑦ ᓇᒧᖓᖃᑦᑕᕐᓂᖏᑦ. 

ᑐᓐᖓᕕᒋᓪᓗᒋᑦ ᑐᑦᑐᐃᑦ ᓇᒧᓐᖓᖃᑦᑕᕐᓂᖏᑦ ᐊᒻᒪ 

ᐱᑕᖃᕐᓂᖏᑦ, ᖃᐅᔨᓴᕋᓱᓐᓂᐅᔪᖅ ᖃᐅᔨᓴᕐᕕᐅᔪᒥᑦ 

ᐃᓕᐅᖅᑲᖅᑕᐅᓚᐅᖅᑐᑦ ᐊᑐᖅᑐᑎ ᐃᓚᖓᓂ 

ᐃᓕᐅᖅᑲᖅᑕᐅᔪᓂᑦ ᐊᑐᖅᑕᐅᔪᓂᑦ ᐊᔾᔨᐸᓗᖏᑦ 

ᐊᓯᖏᓐᓂ ᓄᕐᕋᓕᐅᕐᕕᐅᔪᓂᑦ ᖃᐅᔨᓴᓂᕐᒧᑦ 

ᐅᑭᐅᑕᖅᑐᒥ ᑐᑦᑐᓂᑦ. ᐊᐅᐸᖅᑐᑦ, ᑐᑦᑐᓂᑦ 

ᐱᑕᖃᕐᓂᖅᓴᐃᑦ, ᖃᐅᔨᓴᖅᑕᐅᓚᐅᖅᑐᑦ 

ᐊᔾᔨᓐᖑᐊᑎᒍᑦ ᖃᖓᑕᓲᒃᑯᑦ, ᐊᒻᒪ ᕿᓐᓂᖅᑕᐃᑦ ᐊᒻᒪ 

ᑐᖑᔪᖅᑕᐃᑦ ᓇᓗᓇᐃᖅᑕᐅᓚᐅᖅᑐᑦ ᑕᑯᔭᐅᓗᑎ 

ᖃᐅᔨᓴᕐᓂᐅᔪᓄᑦ ᒪᕐᕉᓐᓂᒃ ᖃᐅᔨᓴᖅᑎᖃᖅᑐᑎᑦ 

ᐊᑐᓂ ᐊᕙᑎᒃᑭᓐᓂ ᖃᖓᑕᓲᒥᑦ (ᒪᕐᕉᓐᓂᒃ 

ᖃᐅᔨᓴᖅᑎᓕᒃ ᐊᑐᖅᑕᐅᓂᖓ, ᐊᔾᔨᙳᐊᖅ 2). 

ᑕᑯᔭᐅᔪᓂᑦ ᖃᐅᔨᓴᕐᓂᖃᓚᐅᖅᑐᑦ ᔫᓂ 8 ᐊᒻᒪ 9, 

2018, ᑐᑦᑐᐃᑦ ᐃᖏᕋᓂᖃᓗᐊᖅᑎᓐᓇᒋᑦ 

ᓄᕐᕋᓕᐅᕐᓂᖃᖅᑎᓪᓗᒋᑦ. ᑕᑯᔭᐅᔪᓂᑦ 

ᖃᐅᔨᓴᕐᕕᓕᒫᖑᔪᑦ ᖃᐅᔨᓴᖅᑕᐅᓚᐅᖅᑐᑦ 

ᓱᑲᓐᓂᖃᖅᑐᑎᑦ 160 ᑭᓚᒦᑕ/ᐃᑲᕐᕋᖅ, 

ᐊᑉᐸᓯᓐᓂᖃᖅᑐᑎᑦ ᖃᓂᒋᔭᐸᓗᐊᓂ 120 ᒦᑕᐃᑦ, 

ᐊᒻᒪᑐᑦᑐᓕᒫᑦ ᐃᓗᐊᓃᑦᑐᑦᓇᓗᓇᐃᖅᑕᐅᓯᒪᔭᕇᖅᑐᒥ 

ᖃᐅᔨᓴᕐᕕᐅᔪᒥᑦ ᓯᕕᑐᓂᖃᖅᑐᑦ 800 ᒦᑕᐃᑦ 

ᑎᑎᕋᖅᑕᐅᓚᐅᖅᑐᑦ.  

 

 

ᔫᓂᒥᑦ 8, 2018, ᖃᓄᐃᓕᖓᓂᖏᓐᓄᑦ 

ᖃᐅᔨᓴᕐᓂᖃᓚᐅᖅᑐᑦ ᖁᓛᒎᓕᒃᑯᑦ ᐱᓪᓗᑎ 

ᓇᓗᓇᐃᔭᖅᓯᒪᓂᖅᓴᓂᑦ ᒥᔅᓴᐅᓴᑦᑕᐅᔪᓂᑦ 

ᕿᑐᓐᖏᐅᖅᑐᓂ, ᐊᕐᓇᐃᑦ ᐊᒻᒪ ᐊᓯᖏᑦ ᐊᒻᒪ 

ᐊᕐᕌᒍᖏᑦ ᖃᓄᐃᑦᑐᓂᖏᑎᒍᑦ ᓄᕐᕋᓕᐅᕐᕕᐅᔪᒥᑦ. 

ᖃᓄᐃᓕᖓᓂᐅᔪᓂᑦ 

ᐅᓄᕐᓂᖏᓐᓂ ᓇᓚᐅᑦᑖᕆᔭᐅᓯᒪᓂᖏᑦ, 2018 

ᒥᔅᓴᐅᓴᑦᑕᐅᓕᖅᑐᑦ ᕿᖓᐅᑦ ᑐᑦᑐᖏᓐᓄ ᐊᒥᓲᓂᖏᑦ 

2018-ᒥᑦ ᐅᓇᐅᓚᐅᖅᑐᖅ 8,207 ᐃᓐᓇᐃᑦ ᑐᑦᑐᐃᑦ 

(ᐊᔾᔨᙳᐊᖅ 3). ᐊᔾᔨᒌᓐᖑᐊᖅᑎᑕᐅᓂᖏᑦ 

ᐊᑯᓐᓂᖏᓐᓂ 2015 ᐊᒻᒪ 2018 ᒥᔅᓴᐅᓴᑦᑕᐅᔪᑦ 

ᓇᓗᓇᐃᖅᓯᔪᑦ ᐊᑦᑎᓪᓕᒋᐊᖅᓯᒪᔪᑦ 58.5% 

ᐊᑕᖏᖅᑐᒋᑦ ᑐᑦᑐᖏᓐᓂ ᐊᒥᓲᓂᖏᑦ, 61% 

ᐃᓐᓇᓂᑦ ᐊᕐᓇᓂᑦ ᐊᒻᒪ 55% ᑐᑦᑐᓕᐅᖅᑐᓂ 

ᐊᕐᓇᓂᑦ. ᑖᓐᓇ ᐊᑦᑎᓪᓕᒋᐊᕐᓂᖓ 

ᑭᓪᓕᓯᓂᐊᖅᑕᐅᓯᒪᔪᓂᑦ ᐊᖏᔪᖅ ᐊᒻᒪ 

ᐱᔾᔪᑕᐅᔪᓐᓇᖏᑦᑐᖅ ᖃᐅᔨᓴᓂᕐᒧᑦ ᐊᑐᖅᑕᐅᔪᓂᑦ. 

ᐊᔾᔨᙳᐊᖅ 1: ᖃᐅᔨᓴᕐᓂᖅ ᑐᒥᖏᓐᓂᑦ ᖃᐅᔨᓴᕐᓂᐅᔪᒥᑦ ᐱᖃᓯᐅᔾᔭᐅᔪᖅ ᐊᒻᒪ 

ᑕᑯᔭᐅᔪᓂᑦ ᖃᐅᔨᓴᕐᕕᐅᔪᑦ (ᐊᐅᐸᖅᑐᖅ, ᕿᕐᓂᖅᑕᖅ ᐊᒻᒪ ᑐᖑᔪᖅᑕᖅ) 

ᑐᓐᖓᓂᖃᖅᑐᖅ ᖃᓄᐃᓕᖓᓂᖏᓐᓄᑦ ᐊᒻᒪ ᐱᑕᖃᕐᓂᖏᓐᓄᑦ. 

 

ᐊᔾᔨᙳᐊᖅ 2: ᑕᑯᔭᐅᔪᓂᑦ ᖃᐅᔨᓴᕐᓂᖅ ᖃᐅᔨᓴᕐᕕᐅᔪᒥᑦ ᖃᐅᔨᓴᕐᕕᐅᔪᓂᑦ 

ᑭᓪᓕᖃᖅᑐᑎᑦ ᐊᒻᒪ ᖁᖓᓯᕈᖅᑕᐅᓯᒪᔪᑦ ᑐᑦᑐᐃᑦ (ᐅᓪᓗᕆᐊᖅ). ᐊᖏᓂᖏᑦ 

ᐊᔾᔨᒌᐸᓗᐃᑦ ᑕᑯᔭᐅᔪᓄᑦ ᑕᑯᔅᓴᐅᑎᑕᐅᔪᑦ ᐊᔾᔨᒌᖏᑦᑐᑦ ᐊᖏᓂᖏᑦ ᐊᒻᒪᓗᑭᑖᑦ. 

ᐅᓄᕐᓂᐅᔪᑦ ᓇᓗᓇᐃᖅᑕᐅᓯᒪᔪᓄᑦ ᑲᑎᙵᓂᐅᔪᓄᑦ 

ᓇᓗᓇᐃᒃᑯᑕᐅᔪᑦ 

ᑭᓪᓕᓯᓂᐊᖅᑕᐅᓯᒪᔪᑦ ᐊᕕᑦᑐᖅᓯᒪᔪᒧᑦ 

ᖃᐅᔨᓴᐃᓂᕐᒥᑦ ᕿᖓᐅᒻᒥᑦ ᓇᓗᓇᐃᖅᓯᔪᑦ 

ᐊᑦᑎᑦᑐᓂᑦ ᓄᕐᕋᓕᐅᖃᑦᑕᖅᑐᑦ 2011-2018 

ᐊᑯᓐᓂᖏᓐᓂ ᓄᕐᕋᓕᐅᕐᓂᖃᓪᓗᐊᑕᖅᑐᑎᑦ 0.25. 

ᑐᑦᑐᐃᑦ ᐊᕐᓇᐃᑦ ᐆᒪᓂᕆᕙᑦᑕᖏᑦ ᖁᕝᕙᓯᓐᓂᖓ 

ᐅᓇᐅᓚᐅᖅᑐᖅ 0.82 (CI = 0.69-0.92), ᑐᑦᑐᐃᑦ 

ᐊᕐᓇᐃᑦ ᐆᒪᓂᕆᕙᑦᑕᖏᑦ ᖁᕝᕙᓯᓐᓂᖏᑦ 0.88 

ᐃᓱᒪᒋᔭᐅᔪᖅ ᐱᑕᖃᕆᐊᖃᖅᑐᓂ ᐊᒥᓲᓂᖏᓐᓄᑦ 

ᒪᑭᒪᑎᑦᑎᐊᕐᓗᒋᑦ.  

2018-ᒥᑦ, ᑐᑭᓯᒋᐊᕈᑏᑦᓇᓗᓇᐃᖅᑕᐅᒋᐊᓕᐅᒐᓗᐊᑦ 

ᐅᔾᔨᕆᔭᐅᑦᑎᐊᕐᓗᑎ, ᑲᑎᓐᖓᓂᕆᖃᑦᑕᖅᑕᖏᑦ 

ᕿᖓᐅᑦ ᑐᑦᑐᖏᑦ ᓇᓗᓇᐃᖅᓯᔪᑦ 27% ᐊᕐᓇᓂᑦ 

ᓅᔅᓯᒪᔪᑦ ᐊᒻᒪ ᐃᓚᒋᔭᐅᓕᖅᑐᑎᑦ ᖃᒪᓂᑦᑐᐊᑉ 

ᑐᑦᑐᖏᓐᓄ, ᐅᑯᐊᓕ 73% ᓄᕐᕋᓕᐅᖅᓯᒪᔪᑦ 

ᕿᖓᐅᑦ ᓄᕐᕋᓕᐅᕐᕕᐊᓂ. ᑭᓪᓕᓯᓂᐊᖅᑕᐅᓯᒪᔪᑦ 

ᓇᓗᓇᐃᕈᑎᖏᑦ ᑕᑯᔅᓴᐅᑎᑦᑎᔪᑦ 

ᖁᕝᕙᐸᓪᓕᐊᓂᖃᖏᑦᑐᑦ ᕿᖓᐅᑦ ᑐᑦᑐᖏᑦ 

ᑭᖑᓪᓕᖅᐸᒥᑦ ᖃᐅᔨᓴᕐᓂᐅᔪᔪᒥᑦ, ᓇᓗᓇᐃᖅᓯᔪᑦ 

ᐊᒥᓲᓂᖏᑦ ᑲᔪᓯᕙᓪᓕᐊᔪᑦ ᐊᒥᓱᓂᑦ 

ᖃᑦᑏᓐᓇᕈᕆᐊᖅᑐᑎᑦ.  

ᐅᖃᓪᓚᑲᑕᓐᓂᖅ 

ᐊᑕᖏᖅᑐᒋᑦ ᖃᑦᑏᓐᓇᕈᕆᐊᕐᓂᖏᑦ 

ᐊᒥᓲᓂᕆᓯᒪᔭᖏᓐᓂ 1986 ᐅᑯᐊ 470,000 ᓱᓕᔪᖅ 

98%-ᒥᑦ. ᑖᓐᓇ ᖁᕝᕙᓯᓐᓂᖓ 

ᖃᑦᑏᓐᓇᕈᕆᐊᕐᓂᖏᑦ ᑐᕌᖓᑎᑕᐅᔪᓐᓇᖏᑦᑐᑦ 

ᖃᐅᔨᓴᓂᕐᒧᑦ ᐊᑐᖅᑕᐅᔪᓂᑦ ᐊᒻᒪ ᑭᒡᒐᖅᑐᐃᔪᑦ 

ᐊᖏᔪᒥᑦ ᐊᒻᒪ ᖃᑦᑏᓐᓇᕈᖅᐸᓪᓕᐊᖏᓐᓇᖅᑐᑦ 

ᑐᑦᑐᐃᑦ ᐊᒥᓲᓂᖏᑦ. ᑐᑦᑐᐃᑦ ᐊᕕᑦᑐᖅᓯᒪᓂᖓᓃᑦᑐᑦ 

ᓇᓗᓇᐃᖅᓯᔪᑦ ᓄᕐᕋᐃᑦ ᐆᒪᖃᑦᑕᖏᓗᐊᕐᓂᖏᑦ 

ᐱᐅᓯᒋᐊᖅᓯᒪᔪᑦ, ᑭᓯᐊᓂ ᓱᓕ ᐊᑦᑎᑦᑐᑦ ᐊᐃᓐᓇᐃᑦ 

ᐊᕐᓇᐃᑦ ᐆᒪᖃᑦᑕᕐᓂᖏᑦ. ᐊᑦᑕᓇᕈᑎᖃᕈᓐᓇᕐᓂᖓ 

ᐊᕐᓇᐃᑦ ᐆᒪᔪᓐᓃᖃᑦᑕᕐᓂᖏᓐᓄᑦ ᐊᑦᑎᒐᔪᑦᑐᖅ 

ᓄᕐᕋᓕᐅᖅᑎᓪᓗᒋᑦ, ᑭᓯᐊᓂ ᖃᐅᔨᔭᐅᓯᒪᔪᑦ ᐊᐅᔭᒃᑯᑦ 

ᐆᒪᔪᓐᓃᐸᑦᑐᑦ ᖁᖓᓯᕈᖅᓯᒪᔪᑦ ᐊᕐᓇᐃᑦ ᑐᑦᑐᐃᑦ 

ᐊᒻᒪ ᐊᐅᔭᒃᑯᑦ ᓄᕐᕋᓕᐅᑦᑎᐊᑎᓐᓇᒋᑦ 

ᓂᕆᔭᐅᖃᑦᑕᓕᕈᓐᓇᖅᑐᑦ ᐊᐅᔭᒃᑯᑦ ᐱᔾᔪᑎᒋᔭᐅᓗᑎ 

ᖃᓄᐃᑦᑎᑦᑎᓂᖏᓐᓄᑦ ᐊᑦᑐᐃᓂᖃᖅᑐᑦ 

ᐊᒥᓲᓂᖏᓐᓄᑦ. 

ᐃᓚᖏᑦ 2018 ᕿᖓᐅᑦ ᖁᖓᓯᕈᖅᓯᒪᔪᑦ ᐊᕐᓇᐃᑦ 

ᓅᓚᐅᖅᑐᑦ ᐱᖓᓐᓇᒧᑦ ᐊᕼᐃᐊᕐᒧᑦ (Queen Maud 

Gulf) ᓄᕐᕋᓕᐅᕐᕕᒻᒧᑦ (27%). ᕿᖓᐅᑦ ᑐᑦᑐᖏᑦ 

ᑎᑭᑦᑎᓯᒪᑐᐃᓐᓇᕆᐊᓖᑦ ᐱᑕᖃᕐᓂᖏᓐᓄᑦ ᐊᕐᓇᐅᔪᑦ 

ᒪᓕᑦᑕᐅᓪᓗᑎ ᖃᒪᓂᑦᑐᐊᑉ ᑐᑦᑐᖏᓐᓄᑦ, 

ᑲᑎᖓᖃᑎᒌᓚᐅᖅᑐᑎᑦ ᐅᑭᐊᓪᓕᕕᖏᓐᓂ 

ᐱᒋᐊᖅᑐᓂ ᓅᕕᐱᕆ ᑎᑭᑐᒍ ᑎᓯᐱᕆ 

ᐱᓇᓱᐊᕐᓂᓴᐅᓪᓗᑎ ᓄᕐᕋᓕᐅᓂᕐᒧᑦ ᐊᒥᓲᓂᖅᓴᓂᑦ 

ᐊᕐᓇᓂᑦ ᓄᕐᕋᓕᐅᕐᕕᖏᓐᓂ ᐊᑦᑎᓪᓕᒋᐊᕐᓗᒋᑦ 

ᓂᕆᔭᐅᖃᑦᑕᕐᓂᖏᓐᓄᑦ ᐊᑦᑕᓇᕈᑎᐅᔪᓐᓇᖅᑐᑦ. 

ᑭᐅᔾᔪᑎᒋᓗᒍ ᖃᑦᑏᓐᓇᕈᖅᐸᓪᓕᐊᖏᓐᓇᕐᓂᖏᓐᓄᑦ, 

ᖁᕝᕙᕆᐊᕆᐊᓖᑦ ᖃᐅᔨᓴᖃᑦᑕᕐᓂᖅ ᐊᒻᒪ 

ᖃᐅᔨᓴᕐᓂᖅ ᖃᐅᔨᒐᓱᐊᕐᓗᑎ ᑭᓱᑐᐃᓐᓇᕐᓂᑦ 

ᐊᓯᔾᔨᑲᓐᓂᖅᑐᓂᑦ ᑐᑦᑐᖏᓐᓂᑦ 

ᐊᔾᔨᙳᐊᖅ 3: ᒥᔅᓴᐅᓴᑦᑕᐅᔪᑦᕿᖓᐅᑦ ᑐᑦᑐᖏᑦ (ᐃᓐᓇᐃᑦ ᑐᑦᑐᐃᑦ) ᐊᑐᖅᑐᑎ 

ᐃᓚᖏᓐᓄ ᐊᕐᓇᓄᑦ ᐊᑐᖅᑕᐅᔪᓂᑦ ᐅᑯᓇᓂ 2009-2018.  

 ᐊᓯᔾᔨᖃᑦᑕᕐᓂᖏᓐᓄᑦ ᐊᒻᒪ ᖃᓄᐃᓕᖓᓂᖏᓐᓄᑦ. 

ᓈᒻᒪᑦᑐᓂᑦ ᐊᐅᓚᑦᑎᓂᕐᒧᑦ ᖃᓄᐃᓕᓯᒋᐊᕈᑏᑦ 

ᐊᑐᖅᓕᖅᑎᑕᐅᔭᕆᐊᓖᑦ ᐱᖃᓯᐅᔾᔨᓗᑎ 

ᖃᑦᑏᓇᕈᖅᐸᓪᓕᐊᓂᖏᑦ ᕿᖓᐅᑦ ᑐᑦᑐᖏᑦ. 


